
                                               Эл  депутаттарынын Кетмен – Дөбө айылдык  Кеңешинин  
                                   VIII чакырылышынын  кезексиз  XII  сессиясынын

Элдик курултайды уюштуруу жана өткөрүү жөнүндө

 Кетмен-Дөбө айыл аймагында биринчи Элдик Курултайды уюштуруу жана өткөрүү боюнча Элдик курултайдын жалпы жоболору жана негизги уюштуруу-практикалык иш-чаралардын календардык планы менен айылдык кеңештин төрайымы Жумалиева Анаржан Карагозуевна тааныштырып жана календардык пландын 1,2,4-пункттарын кароого койду. Жогорудагыларды угуп жана талкуулап  Кетмен-Дөбө айылдык Кеңешинин VIII чакырылышынын  кезексиз XII сессиясы токтом кылат:

1.Кыргыз Республикасынын Президентинин 2022-жылдын 15-августундагы “Элдик курултайды чакыруу жөнүндө” №284 Жарлыгы жетекчиликке жана аткарууга алынсын.
2. Элдик курултайды  уюштуруу жана өткөрүү боюнча уюштуруу комиссиясынын курамы тиркемеге ылайык бекитилсин. (тиркеме тиркелет)
[bookmark: _GoBack]3. Жергиликтүү курултайдын делегаттарын шайлоо боюнча жыйындарды/ чогулуштарды өткөрүү графиги 2022-жылдын 20-октябрында саат 10:00до Чоң-Арык айылында, 
2022-жылдын 21-октябрында саат 10:00до Терек-Суу айылында өткөрүлсүн.
4.Календардык пландын негизинде айыл аймактын 5001-10000ге чейинки калкынын санына жараша  делегаттарды көрсөтүү нормасынын негизинде 50 делегат шайлансын. 
5.Элдик курултайга даярдык иштери календардык пландык негизинде аткарууга алынып Кетмен-Дөбө айыл аймагынын жергиликтүү жамаатынын курултайы 2022-жылдын           
5-ноябрь күнү саат 10:00до белгиленсин.
6.Кетмен-Дөбө айыл аймагынын жергиликтүү жамаатынын курултайы Кетмен-Дөбө айыл аймагынын Терек-Суу айылында Турусбек мектебинин актовый залында өткөрүлсүн. 
7.Бул токтомдун аткарылышын көзөмөлгө алуу жагы айылдык кеңештин туруктуу комиссияларынын төрагаларына тапшырылсын.
8.Бул токтом https://ketmen-dobo.kg/ сайтына жарыяланган күндөн тартып мыйзамдуу күчүнө кирет.
9.Токтом мамлекеттик тилде гана кабыл алынды.



Төрайым                                                                      Жумалиева А.К.

